
				এই পৃষ্ঠাটোৰ বৈধকৰণ হৈছে
২২৪
[৪৮অ
শ্ৰীশ্ৰীশঙ্কৰদেৱ-মাধবদেৱ চৰিত





ৰামানন্দে ৰান্ধিলা  তিনিয়ো ভুঞ্জিলা
 পাছে গৈয়া শুতিলন্ত।

প্রভাত ৰজনী  উঠিলন্ত তিনি
 অনন্তৰে স্নানিলন্ত ॥১৪।

চলিবাক মন   কৰিয়া ভোজন
 শঙ্কৰদেৱ বসিলা।

আধ টকী গােট  দিয়া নমস্কাৰ
 মাধৱদেৱে কৰিলা ॥১৫॥

চৰণত ধৰি  বােলন্ত বিনয়
 আতা কহোঁ শুনিয়ােক।

তােমাঠেৰ তিনি  বেটাৰ একৰ
 সমান মানিবা মােক ॥১৬৷৷
 —শঙ্কৰ মাধৱ একাত্মা—

শুনিয়া শঙ্কৰ-  -দেৱে খঙ্গিলন্ত
 কি বােলা মাধৱ তুমি।

তিনিও বেটাৰ এক  বেটাৰ সমান
 মানিবো তােমাক আমি ॥১৭৷৷

আছা ভাল বুজি  আছা এহিমান
 শুনা কহোঁ সাৰোত্তৰ।

তিনিয়াে বেটায়  ইটো কলেৱৰে
 নুহি তযু সমসৰ ॥১৮৷৷

বুকে হাত দিয়া  শঙ্কৰে বােলন্ত
 শুনিয়ে মাধৱ তুমি ।

